
Тарихдин лап дерин-
рай, чи ата-бубай-
ри гьеле гъуцариз 

икрамиз хьайи авам девиррай, 
атана чав агакьнавай Яран 
сувар лезгийрин лап къадим, 
тIебиатдинни яшайишдин ма-
надин шад ва метлеблуди я. 
Югъни йиф сад жезвай макъ-
амда къейдзавай ам гатфарин 
тIебиатдин сувар я, диндихъ 
галаз ерли алакъалу туш. Ада 
хъуьтIуьн аязрикай хкатнавай 
тIебиатдал чан атун, гатфа-
рин чуьлдин кIвалахар баш-
ламишун, инсанар зегьметдал 
гьевесламишун, мичIивилинни 
писвилин къуватрал экуьвилинни 
къенивилин крар гъалиб хьун, 
инсанрин арада хатур-гьуьрмет 
артухарун, кIвале-хуьре михьивал 
хуьн, милли кухнядин ширинлу-
харни хуьрекар гьазурун, хъелбур 
туьхкIуьн, азарлуйрални мукьва-
кьилийрал кьил чIугун, цIун па-
тав халкьдин милли манийринни 
кьуьлерин сегьнеяр къурмишун 
лишанламишзава. Ихьтин хъсан, 
къени ниятар фикирдаваз тухуз, 
бубайрин къадим ва баркаллу 
адетар давамарзавай суварикай 
мусурман диндиз вуч зарар ава 
кьван?!  Яран сувар гьа ихьтин 
мурад-метлебдалди са лезгийри 
ваъ, вичел «Праздник первой 
борозды» ва маса тIварар алаз 
Дагъустандин, Кавказдин пара 
халкьари къейдзава. Месела, 

табасаранар адаз «Эбел цан», агъ-
улар «Эвел  цан» лугьуз, гатфарин  
цанар цунив эгечIзава...  

Къуй гатфарин и суварихъ 
галаз санал чи азарарни дердер-
гъамар, лугьурвал, яран  цIу кана 
хьиз, квахьрай! Яран суварин 
кьилин лишан тир цIун-ялаврин 
сир-манани гьам я: яшайишдин 
вири пис-эксиквилер алудунин 
лишан яз, куьгьне парталар, герек 
амачир шейэр кун. 

Гьуьрметлу районэгьлияр! 
Къуй квез гатфаринни зегьметдин 
сувар рикIин сидкьидай мубара-
край! Куь кIвалера, хизанра ис-
лягьвили, сагъламвили, мублагь-
вили агъавал авурай! Куь чандин 
сагъламвал, бедендинни руьгьдин 
лигимвал мягькем хьурай, Амин!
«Ахцегь район» МР-дин кьил                                                

РАЙАДМИНИСТРАЦИЯДА СОВЕЩАНИЕ

1928-йисалай акъатзава

ТIЕБИАТДИН СУВАР Я!

Мубаракрай Яран сувар!
Такурай чаз залан йикъар!
Ислягьвал чаз хьурай даим!
Берекатар - хайи чилин! 

КЪИЯС МЕЖИДОВАН – 110 ЙИС

ЯРАН СУВАР МУБАРАКРАЙ, РАЙОНÝГЬЛИЯР!

И йикъара чна Дагъустан-
дин Халкьдин писатель 
Къияс Межидов дидедиз 

хьайидалай инихъ 110 йис тамам 
хьунин юбилей къейдзава. Къияс 
Межидович Межидов Ахцегьа 
1911-йисан 22-мартдиз Бакудин 
фяле-отходникдин хизанда ди-
дедиз хьана. Адан буба Межид 
Межидова буругъчи яз Бакуда 
кIвалахзавайвиляй вичин аял вахтар 
Къияса Азербайжандин меркезда 
кечирмишна. Гьа ина Дагъустандин 
гележегдин халкьдин писателди 
вичин кIелунар давамарна. Баку-
дин литературадин кружокда ам 
Азербайжандин машгьур шаирар 
тир Сулейман Рустаман ва Гьуьсейн 
Жавидан гъилик художественный 
литературадал гьевеслу хьана. 

1927-йисуз Къияс комсомол-
дин жергейриз гьахьна. 1929-йисуз 
9-класс куьтягьна. Гуьгъуьнай ругуд 
вацран курсара кIелай жегьилди 
сифтегьан классрин муаллим яз 
Азербайжан ССР-дин Ширван 
райондин са мектебда кIвалахна. 
Ахпа ада са йисалай гзаф вахтунда 
Дагъустандин Кьурагьрин хуьре 
муаллимвал авуна. 1929-1931-йи-
сара Къияс Межидова Махачкъа-
ладин индустриальный техникумда 
кIелна. Ам куьтягьайдалай кьулухъ 
Дагкнигоиздатда Алибег Фата-
гьован таржумачидин учениквиле 
кIвалахдал акъвазна. Гьа икI адаз 
урус ва дидед чIалар хъсандиз чир-
дай мумкинвал хьана. Гуьгъуьнин 
йисара Къ.Межидова Даградиода 
дикторвиле, лезги передачайрин 
редакторвиле кIвалахна. 

1939-йисалай 1941-йисал кьван 
Къияс Межидова заочнидаказ Мо-
сквадин М.Горькийдин тIварунихъ 
галай Литературный институтда 
кIелна. Амма залум дяведи литин-
ститут акьалтIардай мумкинвал 
ганач. 1942-йисуз Къияс Межидов 
кIелун патал ругуд вацран про-
курорвилин курсариз рекье туна. 
Абур бегьемарайдалай кьулухъ 
Кьасумхуьруьн райондин прокурор-
дин куьмекчивиле кIвалахна, ахпа 
адакай Кьурагь, Хив ва Ахцегь рай-
онрин прокурор хьана. 1954-йисуз 
Къ.Межидов сагъламвилин гьал-
диз килигна, пенсиядиз экъечIна 
ва вичин къуватар тамамвилелди 
писателвилин кIвалахдиз бахшна. 
1957-йисуз Къияс Межидовакай 
СССР-дин писателрин Союздин 
член хьана. 

Къияс Межидован сифте макъа-
лаяр гьеле 1929-йисуз акъатнатIани, 
адаз машгьурвал анжах 20 йисалай 

атана. Дагъустандин литература-
диз Къияс Межидов алатай асир-
дин 50-йисара зари-натуралист яз, 
кIелчийрин фикир желбдай маналу 
гьикаярни махар кхьена. Абурук 
аялар патал «Зи гъвечIи дустариз», 
«Лувар квай дустар», «Дагълара» 
ва «Дагъларин аялар» тIварар алай, 
чебни ктабра кIватIнавай гьикаяяр 
ва махар акатзава. Абур Дагъустан-
дин чапханайра дидед чIалал акъат-
нава. Къияс Межидован ктабар урус 
чIалални машгьур я: «Алуш – кры-
латая нога», «Братья», «Дети гор».

Гуьгъуьнин йисара адан «Дагъ-
лар юзазва» («Пора первого жаво-
ронка»), «Къашкъа духтур» тIварар 
алай ктабар акъатна. 70-йисара 
Махачкъалада ва Москвада дидед 
ва урус чIаларал Къияс Межидован 
«Хайи чилин таватар», «Мергьямат-
лу къуншияр», «РикIин эмирдалди 
яшамиш хьана зун» (СтIал Сулей-
манакай), «Прокурор Али Шагьо-
ван кьисмет» ва роман «Дагълара 
тунвай рикI» («Къашкъа духтур») 
ктабар чапзава.

Вичи 19-асирдин эхирда – 
20-асирдин эвелра Дагъустан-
да кIвалахай урусрин духтурдин 
гьакъиндай кхьенвай «Дагълара 
тунвай рикI» ва Ватандин ЧIехи 
дяведин йисара прокурорвилин пе-
шекарвиликай кхьенвай «Прокурор 
Али Шагьован кьисмет» тIварар 
алай романар Къияс Межидован 
виридалайни чIехи эсерар хьана. 
Межидован яратмишунра критикри 
пейзаждин зарисовкайрин устадвал 
къейдзава. Ам лезги хуьрера гзаф 
сиягьатра хьана. Заридин мурад 
вичин эсерра дагъвийрин уьмуьр 
дуьздаказ къалурун тир. Ахцегьрин 
хуьре, ам яшамиш хьайи кIвалин 
цлал Дагъустандин Халкьдин пи-
сатель эбеди ийизвай мемориалдин 

къул алкIурнава.
Къияс Межидова тIебиатдиз 

халис къимет гудай. Адан кIвале-
усадьбада авай багъди идан гьакъ-
индай шагьидвалзава. Зариди гьар 
пакамахъ къушариз лезетлудаказ 
тIуьн гудай. Багъдин са цла гилани 
ада акъуднавай тIеквенар амукь-
нава. Инра къушари чпиз мукIар 
туькIуьрзавай. И тIеквенрин къва-
ларив зариди къушар кацерикай 
хуьн патал цацар эцигнавай. Къияс 
Межидовичан яратмишунра тIебиат 
кIан хьуни кьетIен чка кьазва. 

Къияс Межидова «ЧIехи буба-
яр», «Партизандин хизан», «Россия-
дин цуьк», «Ашукь Саид» (Хуьруьг 
Тагьирахъ галаз санал) тIварар алай 
пьесаяр кхьена. Абур лезгийрин 
СтIал Сулейманан тIварунихъ га-
лай Госмуздрамтеатрди сегьнела-
мишнава. Абурукай эхиримжиди 
1960-йисуз Москвада Дагъустандин 
искусстводин ва литературадин 
Декададин йикъара Кремлдин те-
атрдин сегьнеда къалурнай. Къияс 
Межидович агалкьзавай несил-
диз тербия гунин карда бегьерлу 
зегьметдай ВЛКСМ-дин ЦК-дин 
Гьуьрметдин грамотадал къейднай. 
Адаз са шумуд сеферда ДАССР-дин 
Верховный Советдин Президи-
умдин Гьуьрметдин грамотаярни 
гана. Къияс Межидов Дагъустан-
дин Халкьдин писателдин кьакьан 
тIварцIиз лайихлу хьана. Прозаик-
дин кIвалах «Знак Почета» орден-
далди ва гзаф кьадар медалралди 
къейднай.

Къияс Межидович Межи-
довахъ галаз рикIин сидкьидай 
дуствал ийиз хьайи шаир Расул 
Гьамзатова са сеферда ихьтин га-
фар лагьанай: «Къияс Межидов 
Ватандал, хайи чилел, тIебиатдин 
гуьрчегвилел ашукь инсан я. 
Амма виридалайни гзаф адаз 
инсанар пара кIанда. Им адан 
яратмишунрин виридалайни 
къуватлу тереф я». Къияс Межи-
дован гзаф хъсан эсерар ам яшамиш 
жезвай вахтунда хьиз, исятдани 
дидед ва урус чIаларал чапдай 
акъудзава, абур чи республикадин 
школайра, колледжра ва высший 
кIелдай заведенийра чирзава. Адан 
яратмишунрин гьакъиндай диплом-
рин ва диссертацийрин кIвалахар 
кхьизва. Заридин уьмуьр фад кьатI 
хьана. Адахъ яратмишунрин цIийи 
планар ва фикирар амукьзавай. 
Куьтягьиз тахьанвай эсерри ва за-
писной книжкайри идан гьакъиндай 
шагьидвалзава.   

Даш АЛИЕВ        
   
16-мартдиз райондин активдин нубатдин совещание Ахцегь муници-

палитетдин кьил Осман Абдулкеримован регьбервилик кваз кьиле фена. 
Налогар кIватIунин месэладай гаф муниципалитетдин экономикадин 
отделдин начальник Фатима Агьмедовади къачуна. Ада къейд авурвал, 
гъилевай йикъан делилралди, райондин тапшуругъар эменнидай 29, чилин 
налогдай 58,8 процентдин тамамарнава. Рекъемар агъузбур хьунин себеб: 
Ахцегьрин, КьакIарин ва Смугъулрин СП-рин администрацийра налогар 
кIватIунин кIвалах зайифарнава.

Муниципалитетдин кьилин заместитель Вадим Агъасиев районда 
21-мартдиз Дагъустандин Халкьдин писатель Къияс Межидован 110 
йисан юбилейдин (серенжемар писателдин кIвале-багъда, сурарал ва 
библиотекадин залда тешкилда) ва 22-мартдиз В.Эмирован тIварунихъ 
галай багъда Яран суварин шад мярекатриз гьазурвал акунин месэлайрал 
акъвазна. 

– Яран ва милли литературадин суварар лайихлудаказ къейд авунин 
мураддалди райадминистрацияди махсус къарар кьабулнава, серенжем-
рин план-график тестикьарнава ва абурун бинедаллаз тешкиллувилин 
комитетдин заседанияр кIватIнава. Талукь тир идарайрин руководителар 
чпиз ганвай тапшуругъар кьилиз акъудунив эгечIнава. Алай вахтунда 
районэгьлийрин вилик акъвазнавай кьилин месэла гьарда вичин кIвал, 
гьаят, куьче, хуьр сангигиенадин жигьетдай къайдадиз хкун (и кардай 
конкурсар жеда) ва, гьелбетда, и мярекатра активныйдаказ иштиракун 
я, – лагьана В.Агъасиева. 

БУÞР, СУВАРРА 
ИШТИРАКА!

АДАЗ ВАТАН КIАНДАЙ



Н.А.ГЬАЖИЕВ,
зегьметдин ветеран, журналист

Алукьнавай 2021-йисуз СССР чукIурна 
30 йис тамам жезва. Квел юбилей туш кьван! 
Къейд авунин ихтилатарни кудзава. Гзафбур 
рази я, вири жагъай, рикIиз кIанивал хьайибур. 
Пашманвалзавайбур, хажалатдик акатнавайбурни 
тIимил авач – са затIни жагъун тавуна, гвайбурни 
квахьна амукьайбур. Гьар жуьредин рекъемар 
пайда жезватIани, уьлкведа 20 миллион кас кесибар 
авайдахъ вири инанмиш я. Къенин властди вичини 
и кар тестикьзава. Гила, шаксуз, социологар, экс-
пертар ва масабур гьарда вич ацукьнавай таран 
хилелай, хъуьтуьл дивандилай, трибунайрихъай, 
ахлакьдин деринвилиз килигна, чпин интересар-
ни рикIел алаз, нин заказар тамамарзаватIа, гьа 
майилар рикIе аваз и вакъиадиз баянар гуз эгечIда. 
Виридан фикирар сад жедай затI туш. Гьавиляй 
къиметар гьар жуьрединбур хьун гуьзетиз жеда.

Прессада ара-бир къалабулух кваз СССР 
чкIунал пашманвалзавайбур, адахъ вил галамайбур 
тIимил ваъ, гзаф жезва лугьуз информацияр гузва. 
Къенин элитади гьахьтинбуруз гьасятда чпин къи-
мет гузва, ярлыкар (лакIабар) галкIурзава – са га-
фунал гъавурдик квачир, авам жемят, обществодин 
пай. Амма гьикьван Россиядин къенин элитадиз 
СССР-дикай рахадайла аллергия жезватIани, а 
режимдихъ гзаф рекьерай агалкьунар аваз хьайиди 
дуьньядин сообществодини инкарзавач.

Социологри хабарар кьазва, инлай кьулухъни 
мадни кьада: малум жезвайвал, хьанвай жуьредал 
разибур тIимил туш; мумкинвал гайитIа, СССР-
диз хъфиз гьазурбурни хейлин ава – ина са суални 
авач: себебар вири винел ала. Амма пуд лагьай 
дестени пайда хьанва – пачагьлухдин девирдихъ 
(царская Россия) вил галамайбурни тIимил туш. 
Ихьтинбур яратмишунин интеллигенциядин арада, 
медиа-алемдин (пресса) майданра пара ава, адет яз, 
абур инкъилаб гъалатI ва уьлкведин бедбахтвал яз 
гьисабзавай, большевикар, амай революционерар 
негьзавай обществодин пай я. Монархиядихъ вил 
галамайбурни ава. Чидач абуруз анай вуч хъсан яз 
аквазватIа?

Девирар куьгьнебур я, виш йисарилай артух 
вахтар, девирар алатнава. Къе абуруз къимет гун 
регьят кар туш. Къара жемят, халкь пачагьдин 
девирдани кIеве, зулумдик кваз хьайиди шак 
алачир делил тирди вирибуруз чизва. Тарих кIела, 
гьа девирдин шагьидриз яб це, яратмишунин 
интеллигенцияди вуч лугьузватIа рикIел хкваш. 
Пушкина, Гоголя, Лермонтова, Чехова, гьа девир-
дин маса кIвенкIвечи инсанри вуч лугьузватIа яб 
акала. Халкьдин гьал мукьувай чизвай, адан тIал 
вичин рикIин тIал хьиз кьабулзавай девирдин шаир 
Николай Некрасова вуч кхьизватIа килиг: 

«…Родная Земля! Назови мне такую 
обитель, 

Я другого такого угла не видал,

Где бы твой сеятель и хранитель,
Где бы русский мужик не стонал.
Стонет он по полям, по дорогам,
Стонет по тюрьмам, по острогам,
В рудниках на железной цепи,
Стонет он под овином, под стогом,
Под телегой, ночуя в степи.
Стонет он в бедном собственном домишке
Свету божьего голица не рад,
Стонет он в каждом глухом городишке
У подъездов судов и палат!
Выдь на Волгу:…»
Къенин уьмуьрдив гекъигун четин я, амма са 

артухвални-дегишвални авач эхир! 20 миллион-
дилай артух кесибар санизни фенвач. И мукьвара 
кьиле фейи G20-двадцаткадин саммитдал Рос-
сиядин лидер В.Путина дуьньядин уьлквейрин 
кьилевайбурун фикир къвердавай артух жезвай ва 
деринда гьатзавай кесибвилел желбна. Са тIимил 
вахт идалай вилик Россиядин счетный Палатадин 
руководитель А.Кудрина 2020-йисуз ина авайбурун 
кьилел мад 1 миллион кас кесибар артух хьанвайда-
кай хабар гана. Ибур гьикьван хьанватIа, гьар йисуз 
миллиондин артухни жез хьайила? Халкь мадни 
кIеве гьатуник дуьньяда пайда хьайи пандемияди 
вичин пайни кутунва, инлай кьулухъни кухтада.

Властди къайгъу чIугвазвач, куьмекар гуз 
алахънавач лугьуз жедач. Чалишмишвилер хейлин 
ийизва, амма куьмек жезвач, себебар гзаф дерин-
бур я. Президентди кар алакь тийизвай Гьукумат 
дегишна, аниз чиркин крара къаришма тахьанвай 
цIийи руководителар желбнава. РФ-дин Гьукумат-
дин Кьилин къуллугъдал хкянавай М.Мишустин 
кардив рикIивай эгечIнавай, халкьди адак умударни 
кутунвай, амма тIегъуьнди вири картаяр кака-
хьарна. Экономика вилик тухунал машгъул хьана 
кIанзавай чкадал чи уьлкведин Гьукумат, цIаяр 
туьхуьрзавай пожарный команда хьиз, чкIизвай 
экономика куътармиш авуниз мажбур хьанва. 
Ихьтин шартIара кIеве авай халкьдин бязи къатариз 

гузвай куьмекдихъни менфятлувал жезвач.
Авайвал лугьун, пандемиядин къадагъайри 

дуьньядин экономикадиз еке зиянар ганва, и кар да-
вамни хъижезма, кIевяй экъечIун патал вирибурун 
къуватар, такьатар сад авун герек жезва. Путина 
са шумудра и кардиз эвернава. Амма Западдин 
эгоизм (пехилвал) гъалиб жезва. Россия дакIанвал, 
русофобия санизни фенвач, я Северо-Атланти-
ческий союздин глобальный геополитикадин 
планарни рикIелай фенвач – Россиядиз кьецI гун, 
ам дуьньядин политикадин уьмуьрдикай къерех 
авун ва гьакI ам экономикадин, идеологиядин, по-
литикадин изоляцияда (гьалкъада) тун. Эхиримжи 
стратегиядин мурад ам чукIурун, арадал чеб чпихъ 
галаз туькIуьн тийизвай гъвечIи уьлквеяр-княже-
ствояр туькIуьрун я. И карда абурухъ тежрибани 
ава – СССР чукIурун гьа и пландин фундаментда 
сифте къван хьанва.

Чкадин халкьдин менталитет дегишунал, 
чукIурунал алахънава, славянрин алемдин дибдин 
сихвал ва садвал тешкилзавай триадада – Ново-
руссия, Малоруссия, Белоруссия – арадай дуствал 
акъудна зидвал тваз алахънава. Инани сифте абурун 
кам агалкьунар авайди хьанва. Украинада Гали-
чинадал (миллетчивилин диб) чан хкана, гьукум 
виликан миллетчийринни фашистрин гъиле хтуна. 
И уьлкве США-дин регьбервилик кваз гьар камуна 
Россиядиз аксивал ийиз гьазур военный (дяведин) 
полигондиз элкъуьрнава. Ина славянрин руьгьдин 
мукьвавилин, тарихдин ирсинин са къилих, я 
лишан амач. Европадин гзаф уьлквейрилай ина 
Россиядиз авай адават (неприязнь) гужлу ва дерин 
я. Гьа ихьтин гьалар Белоруссиядани тваз эгечIнава. 
Россиядин славянский эхиримжи оплот (даях) 
чукIурунин къайгъуйрик ква. Зулуз ина кьиле 
фейи Президент хкягъунин сечкийрин нетижаяр 
рикIел аламукьун лазим я. Абур буш чкадал арадал 
атанвайбур туш. 

(КьатI ама)         

Дашдемир ШЕРИФАЛИЕВ

Тар чан алай затI я. Гьар са 
тарцихъ, инсандихъ хьиз, вичин 
кьадар-кьисмет ава. Парабур, 
са куьналдини тафаватлу ва са-
дазни малум тахьана, чилелай 
вахтсуз квахьда. Бязибур, де-
виррин азиятризни чуьруькриз 
дурум гуз, зурба пагьливанар 
хьиз, асирралди акъвазда. Гьат-
та чпелай кьулухъни  невейрин 
сиве риваятар амукьда… 

Ихьтин фикирар чаз (заз ва 
гьевескар экологар тир Юсиф 
Саркаровазни Фикрет Байрамо-
ваз) 2020-йисан зулухъ Мичегь 
дагъларин «Къени яйлахда», 
къаравул хьиз, текдиз акъвазнавай 
зурба мегъуьн таран патав атана. 
Хуьруькай 7,5 километрдин хкат-
на, гьуьлуьн дережадилай 2028 
метрдин кьакьанда авай адаз 
«ПIирен тар» лугьузва. Белки, гьа-
виляй ам, асиррай акъатна, къени 
ама жеди. 1988-йисуз Ахцегьрин 
виликан «Заря» совхоздин дирек-
тор Къардаш Мамалиева и яйлах-
диз, майишатдин МТФ-дал кьван 
(ана ацазвай 100 кал хуьзвай, 
къарамаларин умуми сан 150 дав 
агакьнавай) машиндин вижевай 
рехъ акъудна, Дагъустанда сифте 
яз 2000 метрдилай кьакьанда га-
тун ферма механизироватна, Ми-
чегьиз фин патал Ахцегь вацIалай 
300 метрдилай яргъи ва 4,5 мет-
рдин гьяркьуь канатдин муьгъ 
туькIуьрна. Совхоз чкIайдалай 
кьулухъ, гьайиф хьи, а рекьихъ 
гелкъведай кас хъхьанач, амма ка-
натдин муьгъ халкьди, «Сагърай 
Къардаш!» лугуьз, ишлемишзава.  

-ПIирен мегъв лугьуз, им чи 
чIурара тамашуниз, вичел фикир 
желбуниз лайихлу тIебиатдин лап 
кьетIен ядигар - чан алай гуьмбет 
я. Бубайрилай атана агакьнавай 
весиятрай, адаз са гьихьтин ятIани 
хасарат гун, гьатта кIарас атIана 
кун къадагъа я, гунагь яз гьисабза-

ва. Адет яз, чи хуьруьнвийри, су-
ваб я лугьуз, адан кIаник капI-дуьа 
ийида, Аллагьдивай чпин мурадар 
тIалабда. Кваз такьуна, пIирен 
тарцин кIаник ичкидин суфра 
къурмишна къарагъай парабурун 
кьилел къазаяр атай дуьшуьшар 
малум я. Ара-ара пIирен таран па-
тав маса хуьрерайни чандиз зайиф 
ксар къведа, абуру инал капI-тIеат 
авуна, таран кIаник ацукьна, сагъ-
лам хьана хъфида,- суьгьбетзава 
чи дуст мичегьви Тофик Уружева.

 «Кьисайрик квай хьтин пагь-
ливан тар! Чан алай тIебиатдин 
халис гуьмбет!»,- бирдан агь акъ-
атна икьван гагьда кисна акъваз-
навай Фикретай. Гьинлай-гьанлай 
къат-къат яцIу хам алатнавай, 
тандал гуя душмандин гьар жуьре 
яракьрин куьгьне хирер-къабар 
алай (са пад ва бязи чихелар хана 
чилел аватнава, яцIу танда еке 
хъалхъам гьатнава…) гужлу тар-
цин патав чна чун лап гъвечIиз ва 

зайифдиз гьиссавай. Фикрет гьахъ 
тир, мегъуьн къадим тар гьакъ-
икъатдани махарик квай хьтин 
пагьливандиз ухшар тир. Тофи-
кан меслятдалди, чнани тарцин 
кIаник капI авуна ва са геренда 
адав агатна акъвазна. РикIиз, 
чандиз, гуя гьакъикъатдани регьят 
хьана, галатун алатна. Дугъридан-
ни, инсанри адаз «ПIирен тар» 
лугьун дуьшуьшдин кар туш. 

Мичегьви агъсакъалрин сивяй 
мадни ван хьайивал, и таран патав 
виликрай Мугъмин бубади вичин 
пуд хцихъ галаз акIурай мегъуьн 
зурба мад пуд тар гвай. Вахтунин, 
тIебиатдин бедбахтвилерин ва 
инсанрин къайгъусузвилин не-
тижада абур терг хьана. Асиррин 
пара татугайвилериз дурум ганвай 
и таран чан акьван кIеви я хьи, 
женгеррай акъатна лигим хьанвай 
кьуьзуь аскер - и чIурарин къара-

вул хьиз, ам мягькемдиз акъвазна-
ва. Виш йисарин уьмуьрда, адаз, 
низ чида, мусибатдин гьикьван 
вакъиаяр акунватIа. Кьилинди, 
асиррин вири имтигьанриз лай-
ихлувилелди дурум ганвай зурба 
пагьливандин чешне-лишан яз, 
хайи дагъларин хурал ам такабур-
диз акъвазнава.

Юсиф Саркарова гьайбатлу, 
къадим таран гьяркьуьвал уь-
лчмишна, гьар патахъай адан 
шикилар яна. Якъин хьайивал, 
адан тандин элкъвей яцIал тах-
минан 4-5 метр ала, яшар 500-600 
йисаз барабар я. Лугьуда хьи, 
мегъуьн тарар гьина хьайитIани 
ваъ, инсандин яшайиш патал 
ярамиш авадан шартIарин чкайра 
экъечIда. Чпини гьа юрдарин ин-
санризни къуват ва яргъи уьмуьр 
хьуниз таъсирда. ТIебиатдин чан 
алай надир гуьмбет тир Мичегь-
рин мегъуьн тарав кьадай хьтин 
маса тар Ахцегь районда мад авач. 

Самур дереда, гьатта республика-
дани абур -  асиррин тарар - гуьм-
бетар, тупIаралди гьисабиз жеда. 
Месела, Рутул райондин Хъуь-
луьда гьайбатлу хъархъу тар, Их-
река Кохан шамагъаж, Дербентда 
машгьур чинар-платан (къейдин, 
«Российское дерево года 2020» 
милли конкурсда и чинарди 1-чка 
кьуна). Абурун кьисмет къайгъу-
суз тахьана, нагагь пешекаррин 
гъил алаз гелкъвез хьайитIа, якъ-
ин, абур мадни яргъалди амукьда.

- Алай вахтунда уьлкведа «Рос-
сийское дерево года 2020» милли 
конкурс кьиле физва. Мичегьрин 
мегъв РФ-дин виридалайни яшлу 
тарарин реестрдик акатун патал 
за электронный къайдада талукь 
тир вири малуматар конкурсдин 
комиссиядиз рекье твада, - лагьа-
на Юсифа ва, яргъал техвена, гьа 
лагьайвал авуна. Муштулух: са 

кьадар вахт алатна, Москвадай 
шад хабар хтана. Махсус комис-
сияди таран гьал, яшар ахтар-
мишна хьиз, Юсифаз Мичегьрин 
тар Вирироссиядин манадин чан 
алай тIебиатдин памятник тирди 
тестикьарзавайвилин сертификат 
рахкъурна.

Мичегьрин мегъуьн тар гила 
официальныйдаказ чан алай 
тIебиатдин гуьмбет яз гьисабна, 
гьукуматдин хуьник-къаюмвилик 
акатнава. Чна гьикьван тарифар 
авуртIани, вахтуни вичин кар ак-
вазва. Тар сагъсуз я: танда чалаф 
гьатна ктIизва, чихелар кьуру 
жезва…. Умуд кутаз кIванзава 
хьи, гьукуматдин талукь тир къул-
лугъри ам энгел тавуна сагъар 
хъийида, профилактикадин тади 
серенжемар кьабулда. Акси дуь-
шуьшда, виш йисарин и гуьзел 
тар чавай къакъатунин къурху-
лувал ава. 

Къейдин, мегъуьн тар гужлу 
чIварахралди, мягькем тандал 
ва еке хилер-чихелралди тафа-
ватлу я. Гатун зегьем вахтунда 
ада инсанриз хъен гузва. Хъсан 
мягькем, гуьзел нехишдин ва лап 
къиметлубурукай сад тир мегъуьн 
кIарасдилай хъсанди гьам эци-
гунра, гьам багьа мебель авуна ва 
хъуьтIуьз къула куна авач жеди. 
Вичин энергетикадин жигьетдай-
ни мегъв лап гужлу тарарикай сад 
я. Пара махар, риваятар, кьисаяр 
мегъуьн тарахъ галаз алакъалу я: 
абура итим мегъуьн тарав гекъ-
игзава (Мегъв хьиз, мягькем я!), 
мегъуьн тара инсандиз вичин 
къуват, сагъламвал, яргъи уьмуьр 
гузва, кIвале мегъуьн кIарасдин 
мебель хьун хъсан гьисабзава… 
Халкьдин медицинади – жерягь-
ри, мумкинвал аваз хьайитIа, ин-
сандиз мукьвал-мукьвал мегъуьн 
тама къекъуьн теклифзава. Мегъ-

уьн таран хамуна, хилера, пешера 
инсандин бедендиз чарасуз тир 
гзаф кьадар дубильный шейэр, 
галловый ва маса кислотаяр, 
пентозанар, пектинар, крахмал, 
флобафен, кварцетин, белокдин 
ва гзаф маса шейэр ава. Емишра 
(мегъв) лагьайтIа, крахмал (40%), 
дубильный шейэр (5-8%), ягълу 
(5%), шекерни белокдин шейэр 
ава. Гьавиляй абур къабанриз, 
миргериз, севериз, къушариз, 
кьифериз нез кIанда. Археологри 
тестикьарзавайвал, чилел сифте 
инсанри фу техилдин магьсул-
рикай ваъ, мегъверикай гъуьр 
авуна чрана. Мегъуьн гъуьруькай 
гилани кондитерский, яни недай 
ширин шейэр чразва. Куьрелди, 
мегъуьн таран дарман лишанар 
пара я ва абур инсандин гьар 
жуьре азарар сагъаруна ишле-
мишзава.

Разивилелди къейдин, Юсиф 
Саркарован теклиф-къалуру-
налди, «Тарар - тIебитдин чан 
алай гуьмбетар» Вирироссиядин 
программадин сертификациядин 
махсус комиссияди (председатель 
хуьруьн майишатдин илимрин 
кандидат С.Б.Пальчиков) 2020-йи-
сан 20-июлдиз Мичегьрин мегъв 
(анкета №924) ва 2020-йисан 
21-декабрдиз Рутул райондин 
Вини КIатIрухърин хуьруьн Кохан 
шамагъаж-сосна (анкета №1000), 
абуруз талукь тир сетификатар гу-
налди, Россиядин лап къадим та-
рарин реестрдик кутунва (WWW.
ROS). И тарар виридуьньядиз 
машгьур авур чи баркаллу ватан-
даш Юсиф Къудратович Сарка-
ров, Вирироссиядин «Тарар - чан 
алай тIебиатдин гуьмбетар» про-
граммадин активный иштиракчи 
яз чухсагъул малумаруналди, мах-
сус Дипломдизни «Россиядин на-
дир тарар» ктабдиз лайихлу авуна.

2 чин. ЦIИЙИ ДУЬНЬЯ 17-март , 2021-йис, №11

ТАРАР – ТIЕБИАТДИН ГУЬМБЕТАР

ЖУРНАЛИСТДИН КЪЕЙДЕР

ПОЛИТИКАДА КУЬЛУЬ-
ШУЬЛУЬЙРИХЪНИ МЕТЛЕБ АВА



3 чин. ЦIИЙИ ДУЬНЬЯ
ВНИМАНИЕ

17-март , 2021-йис, №111

Что нельзя говорить, 
когда звонят c незна-
комого номера? Каж-

дый год телефонные мошенники 
крадут у россиян миллиарды 
рублей. За один только третий 
квартал прошлого года аферисты 
обчистили счета соотечествен-
ников на 2,5 миллиарда рублей. 
Это почти на треть больше, чем 
годом ранее. Хотя эксперты, 
банки и журналисты регулярно 
описывают мошеннические схе-
мы, граждане по-прежнему верят 
злоумышленникам и лишаются 
средств. А чтобы не потерять 
деньги, достаточно всего-то не 
разглашать конфиденциальную 

информацию.  
Нельзя говорить, когда зво-

нят с незнакомого номера «Да». 
Если раньше для получения лю-
бой банковской услуги нужно 
было идти в отделение, то теперь 
финансовые организации ока-
зывают услуги без личного при-
сутствия клиента, по телефону: 
кредитные учреждения иденти-
фицируют граждан по биометрии 
(цифровому отпечатку голоса). 
Чтобы получать банковские ус-
луги таким образом, клиенты 
должны передать финансовой 
организации биометрическую 
информацию: произнести не-
сколько фраз.

Теперь за биометрическими 
данными россиян охотятся мо-

шенники. Они звонят гражданам, 
задают ненавязчивые, но иногда 
странные вопросы. Они пытаются 
вывести на ответ «да» или «нет». 
Это мошенники, собирающие 
базу биометрических данных. 
Помимо односложных «да» или 
«нет», злоумышленники доби-
ваются, чтобы их жертва произ-
несла и другие слова, например, 
«я подтверждаю» или кодовое 
слово. Имея записи этих фраз, 
аферисты могут позвонить в банк, 
прикинуться вами, в нужный 
момент включить аудио с вашим 
голосом, произносящим кодовое 
слово, и совершить операцию с 
вашим счетом.

Почему никому нельзя да-
вать свой телефон? Конечно, 
мошенники стараются совер-
шенствовать методы обмана и 
придумывать новые. Например, 
клиенту банка звонят якобы из 
службы безопасности финан-
сового учреждения, интересу-
ются, совершал ли гражданин 
перевод. И когда ошарашенный 
гражданин отвечает, что нет, не 
совершал, на том конце провода 
сообщают, что карта скомпро-
метирована и, чтобы предот-

вратить дальнейшие списания 
средств, ее нужно заблокировать. 
Для этого нужно назвать данные 
карточки: ее номер, срок дей-
ствия, CVC-код. Запомните: со-
общать эту информацию ни в коем 
случае нельзя. Сотрудники на-
стоящего банка никогда не спро-
сят конфиденциальные данные. 
Нельзя никому называть логин и 
пароль от мобильного банка, а 
также одноразовые пароли для 
входа в онлайн-банк. Если вы 
назовете эти данные мошенни-
кам, они получат доступ ко всем 
вашим счетам и моментально 
опустошат их. А банк, разумеет-
ся, ничего не компенсирует: вы 
же сами назвали третьим лицам 
конфиденциальные данные.

Эльза Пашаева
начальник МП МО МВД 
России «Ахтынский» 
 

В целях стабилизации ми-
грационной ситуации, 
повышения эффектив-

ности борьбы, предупреждения, 
выявления и пресечения правона-
рушений и преступлений в сфере 
миграционного законодательства 
в период с 17 по 26 марта 2021 
года на территории Республики 
Дагестан, в том числе Ахтын-
ском и Докузпаринском районах 
проводится оперативно-профи-
лактическое мероприятие «Не-
легальный мигрант».

 Целью проведения данного 
мероприятия является пресе-
чение незаконного привлечения 
и использования иностранных 
работников организациями (рабо-
тодателями), перекрытия каналов 
незаконной миграции и торговли 
людьми, выявлению незаконно 
пребывающих иностранных граж-
дан, обеспечения правопорядка и 
миграционной стабильности.

Во избежание недопущения 
нарушения гражданами РФ, при-
влекающими к трудовой деятель-
ности иностранных работников, 
а также иностранных граждан, 
проживающих на территории об-
служивания с нарушением сроков 
пребывания и по недействитель-

ным документам, а также с неуре-
гулированным правовым статусом, 
просим своевременно обратиться 
в миграционный пункт МО МВД 
России «Ахтынский» для обеспе-
чения законного нахождения ино-
странных граждан на территории 
обслуживания и  осуществления 
иностранными гражданами закон-
ной трудовой деятельности. 

МО МВД России «Ахтынский» 
напоминает жителям, что, осу-
ществляя фиктивную регистрацию 
или постановку на учет иностран-
ных граждан и лиц без граждан-
ства, вы способствуете сокрытию 
совершения преступления. 

Уважаемые жители, кто рас-
полагает какой-либо информацией 
о незаконном проживании, пре-
бывании или осуществлении тру-
довой деятельности иностранных 
граждан или лиц без гражданства, 
просим Вас незамедлительно со-
общить в дежурную часть отдела 
полиции по номеру 89288024753 
или в миграционный пункт по 
номеру 8(87263) 23 0 13.

2020-йисан 30-декабрдиз «Ухул-
рин хуьр» СП-дин агьалийрин сход 
кьиле фена. Анал агъадихъ галай 
месэлайриз килигна:

1. 2021-йис патал «Ухулрин 
хуьр» СП-дин бюджетдин гьакъ-
индай.

2. 2020-йисан бюджет тамамару-
нин гьакъиндай гьахъ-гьисаб.

Сходдал 2021-йис патал 
«Ухулрин хуьр» СП-дин бюджет 
кьабулна.

2021-йисан бюджетдин дохо-
дар – 671,3

налогринбур тушир доходар 
– 2,3

сад тир хуьруьн майишатдин 
налог – -//-

чилин налог – 4,8
физический ксарин эменнидал 

вегьизвай налог – 3,0

физический ксарин доходрал 
вегьизвай налог – 1,3

дотация – 538,2
субвенция ВУС – 101
Харжияр:
121 – 435,4 (мажиб)
129 – 126,1 (мажибдин начис-

ление)
244 – 12,5 (маса къуллугъар)
ВУС – 101
121 – 76,8 (мажиб)
129 – 23,2 (мажибдин начис-

ление)
Сходдал 2020-йис патал бюд-

жет тамамарунин гьакъиндай 
гьахъ-гьисабдиз яб гана ва ам 
тестикьарна. 

Бюджетдик кутур доходар 
– 654,1; тамамарна – 638,5; тама-
марнач – 3,3

Гьа жергедай яз:

сад тир хуьруьн майишатдин 
налог – 0,8; тамамарна – 0,8

чилин налог – 10,0; тамамарна 
– 13,1

физический ксарин эменнидал 
вегьизвай налог – 3,6; тамамарна 
– 3,6

физический ксарин доходрал ве-
гьизвай налог – 1,0; тамамарна – 1,5

дотация – 525,5; тамамарна – 
525,5

налогринбур тушир доходар 
– 20,0

субвенция ВУС – 93,0; тама-
марна – 93,0

Харжияр вири саналди – 636,2
мажиб – 403,1
мажибдин начисление – 124,6
маса къуллугъар – 15,5
ВУС (вири саналди) – 93,0
мажиб – 21,1
масабур – 2

 «Ухулрин хуьр» СП-дин 
администрациядин кьил 

Н.ГЬАЖИЕВ

В соответствии со статьями 6 и 11 Федерального 
Закона от 3 июля 2016 г. № 237-ФЗ «О государ-
ственной кадастровой оценке», постановлением 
Правительства Республики Дагестан от 17 мая 2018 
года № 48 «Вопросы Министерства по земельным 
и имущественным отношениям Республики Да-
гестан» и  приказом Минимущества Дагестана 
от 24 февраля 2021 г. № 30 «О проведении го-
сударственной кадастровой оценки земельных 
участков, учтенных в Едином государственном 
реестре недвижимости на территории Республики 
Дагестан» в 2022 г. планируется проведение госу-
дарственной кадастровой оценки всех земельных 
участков, учтенных в Едином государственном 
реестре недвижимости на территории Республики 
Дагестан. В целях сбора и обработки информации, 
необходимой для определения кадастровой сто-

имости государственное бюджетное учреждение 
Республики Дагестан «Дагестанское бюро по тех-
нической инвентаризации и кадастровой оценке» 
(далее – ГБУ РД «Дагтехкадастр»), осуществляет 
прием деклараций о характеристиках соответству-
ющих объектов недвижимости от правообладателей 
объектов недвижимости.

Декларация о характеристиках объекта не-
движимости подается в ГБУ РД «Дагтехкадастр» 
или многофункциональный Центр предоставления 
государственных и муниципальных услуг (далее 
– многофункциональный Центр) лично или с ис-
пользованием информационно-телекоммуникаци-
онных сетей общего пользования, в том числе сети 
«Интернет», включая портал государственных и 
муниципальных услуг, а также регистрируемым по-
чтовым отправлением с уведомлением о вручении.

В соответствии с частью 2.1 
статьи 36 Федерального Закона от 
06.10.2003 г. «Об общих принципах 
организации местного самоуправ-
ления в Российской Федерации» 

№131-ФЗ назначить членами кон-
курсной комиссии по проведению 
конкурса по отбору кандидатур на 
должность главы сельского поселе-
ния «сельсовет Ахтынский»:

Агасиева Вадима Абдулхали-
ковича — заместителя главы МР 
«Ахтынский район»;

Занчарова Мидхада Шахба-
зовича – помощника главы МР 
«Ахтынский район» по вопросам 
противодействия коррупции;

Исмаилова Али Мусаевича 
– председателя Общественной 
палаты MP «Ахтынский район»;

Аскарова Юсуфа Жунридови-
ча – заместителя руководителя 
финансового управления админи-
страции МР «Ахтынский район».

Глава МР «Ахтынский район»                                            
О.M.АБДУЛКЕРИМОВ

РЕСПУБЛИКА ДАГЕСТАН
ГЛАВА МУНИЦИПАЛЬНОГО РАЙОНА 

«АХТЫНСКИЙ РАЙОН»

РАСПОРЯЖЕНИЕ
05.03.2021 г.                            № 20-р

О ФОРМИРОВАНИИ КОМИССИИ ПО ОТБОРУ
 КАНДИДАТОВ НА ДОЛЖНОСТЬ ГЛАВЫ СЕЛЬСКОГО 

ПОСЕЛЕНИЯ «СЕЛЬСОВЕТ АХТЫНСКИЙ»

В соответствии с Федераль-
ным Законом от 06.10.2003 года 
№ 131-ФЗ «Об общих принципах 
организации местного самоуправ-
ления в Российской Федерации», 
Уставом СП села «Фий», По-
ложением о порядке проведения 
конкурса по отбору кандидатуры 
на должность главы СП «село 
Фий» решило:

1.	 Объявить конкурс по от-
бору кандидатуры на должность 

главы СП «село Фий».
2.	 В соответствии с Положе-

нием о порядке проведения кон-
курса по отбору кандидатуры на 
должность главы СП «село Фий» 
назначить членов конкурсной ко-
миссии от СП «село Фий»

1) Магомедова С.А.;
2) Гашумова М.Ш.;
3) Аллахярова Ш.З.
3.	 Уведомить Главу МР «Ах-

тынский район» о начале форми-

рования конкурсной комиссии.
4.	 Установить срок приема 

документов, подлежащих пред-
ставлению в конкурсную комис-
сию с 09.03.2021 г. по 29.03.2021 г.

5.	 Место приема документов: 
РД, Ахтынский район, с.Фий, 
ул. Д.Гашумова 141, контактное 
лицо – Магомедов С.Ш.

6.	 Установить дату проведе-
ния конкурса по отбору кандида-
тур на должность главы СП «село 
Фий» 02.04.2021 г. в 10:00 часов в 
здании администрации СП «село 
Фий».

7.	 Настоящее решение всту-
пает в силу со дня его опублико-
вания.

Председатель Собрания депутатов
СП «село Фий»   Н.А.ВЕЛИХАНОВ

Секретарь  Л.К.АТЛУЕВ

РЕСПУБЛИКА ДАГЕСТАН
АХТЫНСКИЙ РАЙОН

СОБРАНИЕ ДЕПУТАТОВ СЕЛЬСКОГО ПОСЕЛЕНИЯ
«СЕЛО ФИЙ»

РЕШЕНИЕ
09.03.2021 г.                  № 006                                   с.Фий

В соответствии c частью 2.1 
статьи 36 Федерального Закона от 
06.10.2003г. «Об общих принципах 
организации местного самоуправ-
ления в Российской Федерации» 

№131-ФЗ назначить членами кон-
курсной комиссии по проведению 
конкурса по отбору кандидатур на 
должность главы сельского посе-

ления «село Фий»:
Занчарова Мидхада Шахба-

зовича – помощника главы МР 
«Ахтынский район» по вопросам 
противодействия коррупции;

Эльдарова Гайдара Джафа-
ровича – управляющего делами 
администрации МР «Ахтынский 
район»;

Тарханова Маруфа Казие-
вича – главного специалиста по 
мобилизационной работе МКУ 
«Управления по делам ГО и ЧС 
и ЕДДС».

Глава МР «Ахтынский район»
                                                  О.M.АБДУЛКЕРИМОВ

РЕСПУБЛИКА ДАГЕСТАН
ГЛАВА МУНИЦИПАЛЬНОГО РАЙОНА

«АХТЫНСКИЙ РАЙОН»

РАСПОРЯЖЕНИЕ
12.03.2021 г.                             № 25-р

О ФОРМИРОВАНИИ КОМИССИИ ПО ОТБОРУ
 КАНДИДАТОВ НА ДОЛЖНОСТЬ ГЛАВЫ СЕЛЬСКОГО 

ПОСЕЛЕНИЯ «СЕЛО ФИЙ»

ИЗВЕЩЕНИЕ
о проведении в 2022 году государственной кадастровой оценки

земельных участков, учтенных в Едином государственном реестре недвижимости 
на территории Республики Дагестан

ИНФОРМАЦИЯ
РЕКЪЕМАР АГЪЗУР МАНАТРАЛДИ КЪАЛУРНАВА

АКЬУЛЛУ СЯТ

Акьуллу сятдивай коронавирусдин азардикай гьеле 
адан лишанар пайда жедалди хабар гуз жеда. Идан 
гьакъиндай Америкадин алимри малумарна.

Нью-Йоркдин медицинадин Маунт-Синай идарадин дух-
турри виликамаз коронавирус тайинарун ва азардихъ галаз женг 

чIугун патал акьуллу сят ишлемишна. Кьилди къачуртIа, AppIe, 
Garmin ва Fitbit сятери вирус акатунин эвелимжи лишанар тай-
инариз куьмек гана. Акьуллу гаджетри COVID-19 акатнавайди 
адан лишанар пайда жедалди са гьафте виликамаз тайинардай 
мумкинвал гузва. Яни инсандин сагъламвилин гьал пис жедалди, 
азардихъ галаз женг чIугваз жезва. Пешекарри къейдзавайвал, 
ихтилат физвай акьуллу сятерал пульсометр ала.

Нелегальный мигрант

 БЕРЕГИСЬ ТЕЛЕФОННЫХ 
МОШЕННИКОВ!

ЦIАЙ ХАТАЛУ Я

МУКЪАЯТ ЖЕН

КАЛ КIВАЛИН 
БУЛАХ Я

«ХУЬХ ЛЕЗГИ ЧIАЛ!»

Райондин «ЦIийи дуьнья» газетдин редакциядин 
къуллугъчийри  

БАЙРАМБЕГОВ АЛИМЕГЬАМЕД
кечмиш хьуниз килигна, адан хизандиз ва мукьва-
кьилийриз, дериндай хажалат чIугуналди, башсагъ-
лугъвал гузва. Рагьмет хьурай вичиз!

Райондин культурадин Управленидин къуллугъ-
чийри Назлу ва Варидин Шагьбановриз играми стха

ШАГЬУМЕРДЕН
кечмиш хьуниз килигна, дериндай хажалат чIугуналди, 
башсагълугъвал гузва. Рагьмет хьурай вичиз!

Агьмед АГЬМЕДОВ,
Ахцегьрин пожарный 
частунин начальник

Гьар йисуз гатфаринни 
гатун девирда цIай кьур 
дуьшуьшрин кьадар хей-

лин артух жезва. ЦIай акатунин 
асул себебар цIув мукъаятсуз-
даказ эгечIун я: кьурай векьериз 
цIай ягъун, цIаяр авун, пIапIрус 
чIугвадайла, яшайишдин электрота-
даракрив эгечIдайла мукъаятсузвал 
ва икI мад. Гатфар ва гад багъда, 
тIебиатдал активвилелди ял ягъун 
патал вижевай вахт я. Амма, гьайиф 
хьи, и девирда цIай кьур дуьшуь-
шарни гзаф жезва. Куьлуь са кар па-
тал арадал атай пожаррин майданри 
бязи дуьшуьшра са шумуд виш 
квадратдин метр кьазва. ЦIун хура 
кIвалер, куьмекчи майишатар, ав-
тотехника гьатзава. И кардин вилик 
пад кьун патал кIанзавайди кузвай 
пIапIрусрин кьатIар, спичкаяр зир-
зибилдин гьамбарриз гадар тавун 
тир. Себебсуздаказ кьурай векьин 
участокриз цIай язавай школьни-
криз туьнбуьгь авун лазим я. 

Гьаваяр чими хьуникди санал-
ди тир багъларин территориядални 
чан хквезва. Дачный участокра 
зирзибил ва яшайишдин амукьаяр 
анжах махсусдаказ тадаракламиш-
навай майданрал кана кIанда. Кьуру 
ва къай авай гьавадин шартIара 
цIаяр ягъун ва абур хкадар тавуна 
тун виже текъведай кар я. Ял язавай 
вахтундани пожарный хатасузви-
лин гьакъиндай рикIелай ракъур-
мир. Гьар са хизанда мукьуфдивди 
хатасузвилин вири серенжемар 

фикирда яхъ. Ял язавай вахтунда 
абурал гьам чIехибуру ва гьамни 
аялри кIевелай амална кIанда. Ачух 
цIай ишлемишзавайла, гьа жергедай 
яз цIай ядайла ва мангал эцигдайла, 
иллаки мукъаят хьухь.

Жув ва жуван мукьва-кьилияр 
мусибатдикай хуьн патал чеб кьи-
лиз акъудиз регьят агъадихъ галай 
къайдайрал амал ая:

– кIарасдикай туькIуьрнавай 
кIвалерин, кулкусдин, кьурай векье-
рин патав ачух цIай ишлемишмир;

– къвалав гвай территория 
зирзибилдикай, эцигунрин мате-
риалдикай ва кьурай векьерикай 
вахт-вахтунда михьа;

– цIаяр акатунин хаталувал авай 
девирда аялрихъ ва жаванрихъ галаз 
гъавурдик кутунин кIвалах кьиле 
твах. Садрани аялриз спичкайрихъ 
галаз къугъвадай ихтияр гумир;

– чимдай тадаракар ва пичер, 
гьакIни гьамамар ишлемишдайла 
мукъаят хьухь;

– тамара пожарный хатасуз-
вилин истемишунрал амал ая. 
Шамагъаждин тамара, там атIанвай 
чкайра ва тарарин кIаник цIаяр 
хъийимир;

– анжах къайдада авай электро-
тадаракар, штепсельный розеткаяр 
ишлемиша, электропроводкадин 
изоляция авай гьалдал гуьзчивал ая;

– кIваляй экъечIдайла, телеви-
зор, лампаяр, чим гудай электрик-
дин ва газдин тадаракар хкуднавай-
ди инанмиш хьухь.

Пожар арадал атай дуьшуьшда 
энгелвал авачиз 101-нумрадин теле-
фондай ва я 112-нумрадин мобиль-
ный телефондай чаз хабар це.    

Айишат КЪУРБАНОВА

ЧIехи несилрин векилри-
вай ван хьайивал, Ахце-
гьа виликан йисара саки 

гьар са гьаятдал мал-хеб алай, чи 
хуьрера нехир, суьруьярни къалин 
тир. Алай вахтунда, гьайиф хьи, 
гзаф инсанри кIвалин гьайванар 
хуьн хъийизмач. Регьятвилерихъ 
галтугнавай абуру чпиз нек, ниси, 
дуьдгъвер туьквенрай жагъизва 
лугьузва. Амма туьквендин суьр-
сетдин дад,  ери са акьван хъсан ту-
ширди абуру фикирдай акъудзава.  

Мал-хеб хуьнин четин кардиз 
чпин вири уьмуьр бахшай зегьмет-
кеш  инсанарни ава. Ахцегьви, зегь-
метдин ветеран Эмирова Гьуьруьни 
ахьтинбрукай сад я. Ада яргъал 
йисара Агъасиеван тIварунихъ га-
лай колхоздин фермада дояркавиле 
гьакъисагъвилелди  кIвалахна. И 
мукьва чун кIвализ фена, адахъ 
галаз гуьруьшмиш хьана.

Гьуьруь баде 1933-йисан 7-но-
ябрдиз зегьметкеш хизанда  диде-
диз хьана. Гьеле жегьил яз ам фер-
мадиз кIвалахал атана. Къвез-къвез 
маларихъ гелкъуьнин рекьяй адан 
тежрибани артух хьана. 

  – Дяведин ва адалай гуьгъуь-
нин йисара чи колхоздин фермада 
гьар са доярка 25 малдихъ гелкъ-
везвай. Электрик эквни авачиз, 
нафтIадин  лампаяр куькIуьрна, 
малар гъилел ацаз, нехирдив ага-
кьарун абуруз пара четин тир. 
Шикаятарни ийидачир: айиб тир. 
Гьар са каликай суткада юкьан 
гьисабдалди саки 5литр кьван 
нек ацазвай.  Малариз гудай яд 
чна, чиле къалин жив аваз, квар-
целни ведродал вацIалай гъизвай. 
ХъуьтIуьн алафар багъларай, дагъ-
дай кIватна  хкизвай.  ИкI рикIивай 
алахъуни хъсан нетижаярни гузвай. 
Пара четин  вахтар тир абур, же-
гьилриз чидач.

Мал-къара  хуьн хийирлу кар  я, 
хуьруьн чкада мад вуч ийида кьван. 
Калин  суьрсет хизандивай незни,  
артуханди маса  гузни  жеда. За 
гьар са шей, гьа жергедай яз недай 
суьрсетни къвердавай багьа жезвай 
алай девирда жемятдиз мал-къара 
хуьниз эверзава. Жуван гъилерал-
ди гьасилай хуьруьн майишатдин 
суьрсетдин дадлувал масад я эхир. 
Ам инсандин сагъламвилизни гзаф 
хийирлу я, - суьгьбетзава тежриблу 
дояркади.

Дояркавиле чешнелудаказ 
кIвалахунай Эмирова Гьуьруь 
баде гьукуматдин наградайризни 
лайихлу хьана. Жегьилриз зегь-
меткешвилин тербия гун акьалтIай 
важиблу месэла яз гьисабзавай 
ада, «Кал кIвалин булах я» лугьуз, 
кIвале жегьилрив малар хуьз тазва. 
Хуьруьн майишатдин производ-
ствадин зегьмет гьикьван четин 
тиртIани, разивилелди лугьун, 
Советрин девирда адаз къиметни 
авай. Гила чун маса гьакъикъатдин 
шагьидар хьанва.

МЯРЕКАТАР

Дашдемир ШЕРИФАЛИЕВ

И мукьвара, 13 мартдиз, райондин куль-
турадин Управленидин регьбервилик 
кваз Ахцегь ЦРБ-дин (библиотека) 

кIелдайбурун залда Ахцегьрин 1-нумрадин юкьван 
школада математикадин муаллим Жамиля Гьажиева-
дин «Хуьх лезги чIал» ктабдин презентация – раиж 
авун кьиле фена.

Геж хьанватIани, Халкьа-
рин арадин дидед чIаларин 
Йикъаз (Дагъустанда ам офи-
циальныйдаказ 21-февралдиз 
къейдна) талукь яз тухвай шад 
мярекатда Жамиля Гьажиева-
дин мукьва-кьилийри, дустари, 
вичи кIвалахзавай школадин 
муаллимрини аялри, райондин 
руководстводин ва яратмишунин 
интеллигенциядин векилри, гьакI 
поэзиядал рикI алай ахцегьвий-
ри иштиракна. Санлай 60 дав 
агакьна ксар чайдал, емишрин 
гьар жуьре ширейрални ширин-
лухрал безетмишнавай столрихъ 
ацукьнавай. 

Мярекат, дидед чIал хуьниз 
талукь гаф рахуналди ва автордин шииррин сифте 
ктаб халкьдиз раиж авунин метлебдикай лугьунал-
ди, райондин библиотекадин кIелдайбурун залдин 
заведиш, РД-дин культурадин лайихлу къуллугъчи 
Гуьлжагьан Гъаниевади ачухна. КIватI хьанвайбур 
мярекатдин «тахсиркардин» уьмуьрдинни яратми-
шунин рекьихъ галаз мукьувай танишарун патал 
ада микрофондихъ Жамиля Гьажиевадиз вичиз 
теклифна. 

- Шиирар кхьинал зун гьеле школада амаз 
машгъул тир. Сифте эсерар «ЦIийи дуьнья» газет-
диз 2000-йисуз акъатна, ахпа абуру республикадин 
«Лезги газетдани» ван авуна. «Хуьх лезги чIал» 
ктаб заз гьич рикIелни алачиз, 2019-йисан июлдиз 
хайи йикъан муштулух-савкьват яз, аялри багъишна. 
Ингье и ктабдин асул фикир-мана:

Заз пак затIар ала и чилерал,
Сад диде я, ахпа Ватан, мадни чIал.
Ава лугьуз, нур ала зи вилерал,
Захъ зи кIани виридалай дидед чIал…, - кьил-

ди къачуртIа, лагьана авторди.
Дидедиз хабарни авачиз вичин сифте ктаб багъ-

иш авур хва Агьмеданни руш Саниятан гафарилай 
(абуру ктабдай эсерар ва абурун урус чIалаз тар-
жумаяр кIелна) кьулухъ, тебрикрин хуш келимаяр 

вах Дагмара Гьажиевади, Ахцегьрин 1-нумрадин 
юкьван школадин директор Сафинат Мамаевади (ада 
Жамиля Гьажиевадив школадин администрациядин 
ва муаллимрин профсоюзрин патай Гьуьрметдин 
грамотаярни вахкана), публицист ва лезги писател-
рин Союздин председатель Максим Алимова (ада 
Жамиля Гьажиевадив ам лезгийрин писателрин 
Союздин членвиле кьабулнавайвилин гьакъиндай 
удостоверение вахкана), райондин Общественный 
палатадин председатель Али Исмаилова ва район-
дин культурадин Управленидин начальник Къистер 
Гъаниевади (абуру райондин руководстводин патай 
мубаракна), зегьметдин ветеранар тир Нариман Гьа-
жиева, Зияудин Саидова, Рагьимат Гьажиевади, рай-
ондин дишегьлийрин Советдин председатель Таира 
Муспагьовади, Дагъустандин культурадин лайихлу 
къуллугъчияр тир и цIарарин авторди, Гьемдуллагь 
Бабаева, Агьмед Дагъларова, гьевескар шаирар тир 
Севинжи Муртазалиевади, Гьазредин Манатилова, 
муаллимар тир Наира Абдуллаевади, Гуьльбес Али-
жановади ва масабуру лагьана. 

Абуру Жамиля Гьажиевадин ктабдин тариф 
авуналди, гьам адан муаллимвилин дережадикай 
ва гьам шаирвилин бажарагъдикай къейдна. «Ма-
тематик муаллим ятIани, руьгьдинни рикIин къеняй 
ам яратмишунин рекьин инсан – шаир, художник, 

культурадин работник я. И кар адан тарсарайни, 
шииррайни школада аярихъ галаз кьиле тухузвай 
художественный самодеятелностдин мярекатрайни 
якъин жезва. Вичин эсерралди ам аялриз дидед чIал, 
багърияр кIанариз, ватанпересвилин фикирар-тарсар 
художественный эсерлу гафуналди малумариз алахъ-
нава ва и кар адалай лап хъсандиз алакьни ийизва. 
И ктаб аялриз ватанпересвилин тарсарин учебный 
пособие я лагьайтIани жеда»,- къейдна абуру ва Жа-
миля Гьажиевадиз чандин сагъвал ва яратмишунин 
рекье мадни еке агалкьунар хьун тIалабна. 

Тебрикрин рахунрин арайра 1-АСОШ-дин аялри 
«Хуьх лезги чIал» ктабдай устадвилелди шиирар 
кIелуналди ва Ахцегь РДК-дин гьевескар артистар 
тир Рубаба Къурбановади, Бигееврин стхайри, Таира 
Муспагьовади ва масабуру манияр лугьуналди мяре-
катдин иштиракчийрин гуьгьуьлар мадни шадарна. 

Эхирдай Жамиля Гьажиевади мярекатдин иш-
тиракчийриз вичин къул алай ктабар багъишна ва 
вичин яратмишунин зегьметдиз еке къимет гунай 
чухсагъул малумарна. ИкI, милли поэзиядинни 
музыкадин халис межлисдиз элкъвей мярекат адан 
иштиракчийрин рикIел яргъалди аламукьдай мет-
леблуди хьана.

окончании в 2014 году 9 классов Ахтынской СОШ 
№1, выданный на имя Омарова Арсена Абдуловича 

